
1. Իրավական ակտի անհրաժեշտությունը (նպատակը)

1) ՀՀ կառավարության 2022 թվականի հուլիսի 21-ի թիվ 1179-Լ որոշմամբ սահմանված «Ադրբեջանի կողմից 2016 և 2020 թվականներին սանձազերծված ռազմական գործողություններին մասնակցած գործազուրկ անձանց մասնագիտական ուսուցման կազմակերպման և զբաղվածության ապահովում» ծրագրի կատարումն ապահովումն է:
2)  «12001. Աշխատաշուկայում անմրցունակ անձանց փոքր ձեռնարկատիրական գործունեության աջակցության տրամադրում»  և «12016. Ռազմական գործողությունների հետևանքով վնասվածք (վիրավորում) ստացած և հաշմանդամություն ունեցող անձ ճանաչված նախկին զինծառայողներին (նրանց հավասարեցված անձանց) աշխատանքի տեղավորման դեպքում գործատուին պետական աջակցության տրամադրում» միջոցառումների՝ նախորդ տարվանից 2022 թվական անցած պարտավորությունների կատարումն է:
Վերը նշված ծրագրերն իրականացնելու համար անհրաժեշտություն է առաջանում Հայաստանի Հանրապետության 2022 թ. պետական բյուջեում կատարել վերաբաշխում` Հայաստանի Հանրապետության կառավարության 2021 թ. դեկտեմբերի 23-ի N 2121-Ն որոշման մեջ՝ զբաղվածության ծրագրում (1088), փոփոխություններ և լրացումներ կատարելու միջոցով: 



2. Կարգավորման հարաբերությունների ներկա վիճակը և առկա խնդիրները

Նախորդ տարվանից 2022 թվական անցած պարտավորությունների կատարման համար «Հայաստանի Հանրապետության 2022 թվականի պետական բյուջեի մասին» Հայաստանի Հանրապետության օրենքում և «Հայաստանի Հանրապետության 2022 թվականի պետական բյուջեի կատարումն ապահովող միջոցառումների մասին» Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման 1088 ծրագրային դասիչում՝ անհրաժեշտություն է առաջացել ավելացնել ֆինանսական միջոցներ:
 2022 թվականին վերը նշված միջոցառումների ամբողջական իրականացման համար պահանջվում է 447,900  դրամ, որից 109,900 դրամն ուղղվելու է «12001. Աշխատաշուկայում անմրցունակ անձանց փոքր ձեռնարկատիրական գործունեության աջակցության տրամադրում» միջոցառմանը (2 շահառուի, սույն թվականի հունվար-ապրիլ ամիսներ), իսկ 338,000 դրամը՝ «12016. Ռազմական գործողությունների հետևանքով վնասվածք (վիրավորում) ստացած և հաշմանդամություն ունեցող անձ ճանաչված նախկին զինծառայողներին (նրանց հավասարեցված անձանց) աշխատանքի տեղավորման դեպքում գործատուին պետական աջակցության տրամադրում» միջոցառմանը  (1 շահառու, սույն թվականի հունվար- նոյեմբեր ամիսներ): 
Հարկ է նշել, որ Հայաստանի Հանրապետության փոխվարչապետ Մ. Գրիգորյանի մոտ 25.12.2021 կայացած՝ զբաղվածության ոլորտում իրականացվող ծրագրերի շուրջ խորհրդակցության թիվ 1 արձանագրությամբ ամրագրված զբաղվածության ծրագրերի (1088) միջոցառումներով նախատեսված նոր շահառուների ընդգրկման գործընթացը դադարեցնելու հանձնարարականի համաձայն՝ «12013. Աշխատաշուկայում անմրցունակ անձանց անասնապահությամբ զբաղվելու համար աջակցության տրամադրում» միջոցառման իրականացումը կասեցվել է, նոր շահառուների ընդգրկումը դադարեցվել, արդյունքում  առաջացել է տնտեսում տրամադրված ֆինանսական միջոցներում:
 12013 ծրագրով, ըստ գործող կարգի, մեկ շահառուին  վճարվում է միանվագ գումար՝ կենդանի, անասնակեր ձեռք բերելու համար և ամենամսյա աշխատավարձ՝ մեկ տարի ժամկետով: 2022թ. տարեսկզբից շարունակվում է վճարվել միայն 2021 թվականի անցողիկ ծրագրով նախատեսված թվով 461 շահառուի համար աշխատավարձի գումար. պլանային ցուցանիշին (թվով 449 շահառու) ավելանում է 15 կին և նվազում՝ 3 տղամարդ): 
	Միաժամանակ, Հայաստանի Հանրապետության կառավարության 2021 թվականի դեկտեմբերի 23-ի «Հայաստանի Հանրապետության 2022 թվականի պետական բյուջեի կատարումն ապահովող միջոցառումների մասին» N 2121-Ն որոշման NN 9.15 և 9.1.20 հավելվածներում 1-ին կիսամյակի սյունակներում առկա վրիպակը ուղղելու համար անհրաժեշտություն է առաջացել կատարել փոփոխություններ 1011 Անապահով սոցիալական խմբերին աջակցություն» ծրագրի 11003 Սոցիալական դեպքի վարման ծառայության ձեռք բերում» միջոցառման Տունայցերի թիվ, այդ թվում՝ արդյունքային ցուցանիշի տողում՝ 16100.1» թիվը փոխարինելով 161001» թվով:

3. Առաջարկվող լրացումներն ու փոփոխությունները
1) Հայաստանի Հանրապետության կառավարության 2022 թվականի հուլիսի 21-ի N 1176-Լ որոշմամբ նախատեսված է, որ 2022թ.-ի ընթացաքում Ադրբեջանի կողմից 2016 և 2020 թվականներին սանձազերծված ռազմական գործողություններին մասնակցած գործազուրկ անձանց մասնագիտական ուսուցման կազմակերպման և զբաղվածության ապահովման դեպքում շահառուին և գործատուին կտրամադրվի պետական աջակցություն: Ծրագիրը  կիրականացվի 200, այդ թվում՝  Մասնագիտական ուսուցման միջոցով՝ 70, Աշխատանքային փորձի ձեռքբերման միջոցով՝ 70 և  Գործատուին միանվագ փոխհատուցում տրամադրելու միջոցով՝ 60 շահառուների համար։ Ծրագրի շրջանակներում վճարվում է՝
	- Ադրբեջանի կողմից 2016 և 2020 թվականներին սանձազերծված ռազմական գործողություններին մասնակցած գործազուրկ անձանց մասնագիտական ուսուցման կազմակերպման և զբաղվածության ապահովման դեպքում  շահառուին տրվում է ուսման վարձի ամսական փոխհատուցում հինգ ամսվա համար՝ առավելագույնը 50000 ՀՀ դրամ (2022 թվականի համար 4 ամիս*70 շահառու*50000 ՀՀ դրամ = 14000000 ՀՀ դրամ) և կրթաթոշակ ուսուցման ժամանակահատվածում ամսական` «Նվազագույն ամսական աշխատավարձի մասին» Հայաստանի Հանրապետության օրենքի 1-ին հոդվածով սահմանված նվազագույն ամսական աշխատավարձի 50 տոկոսի չափով (2022 թվականի համար 4 ամիս*70 շահառու*34000 ՀՀ դրամ = 9520000 ՀՀ դրամ): Սահմանված կարգով առնվազն 12 ամսով շահառուին աշխատանքով ապահովող գործատուին տրվում է գումար՝ առավելագույնը 50000 ՀՀ դրամի չափով` շահառուի աշխատավարձից հաշվարկվող եկամտային հարկը, դրոշմանիշային վճարը և օրենքով սահմանված դեպքերում սոցիալական վճարը փոխհատուցելու համար, որի համար անհրաժեշտ է 950000 ՀՀ դրամ: 
	- Ադրբեջանի կողմից 2016 և 2020 թվականներին սանձազերծված ռազմական գործողություններին մասնակցած գործազուրկ անձանց զբաղվածության ապահովումը մասնագիտական աշխատանքային փորձի ձեռքբերման գործընթացի միջոցով զբաղվածության ապահովման դեպքում գործատուին տրվում է՝ շահառուի աշխատավարձի վճարման համար` «Նվազագույն ամսական աշխատավարձի մասին» Հայաստանի Հանրապետության օրենքի 1-ին հոդվածով սահմանված չափով, ամսական կտրվածքով, երեք ամիս ժամկետով (2022 թվականի համար 3 ամիս*70 շահառու*68000 ՀՀ դրամ = 14280000 ՀՀ դրամ), փոխհատուցում հարկերի համար ամսական առավելագույնը 25000 դրամի չափով սկզբնական երեք ամիս (2022 թվականի համար 3 ամիս*70 շահառու*25000 ՀՀ դրամ = 5250000 ՀՀ դրամ) և հետագա ինը ամիսների համար ամսական առավելագույնը 50000 ՀՀ դրամի չափով (2022 թվականի համար 1 ամիս*70 շահառու*50000 ՀՀ դրամ = 3500000 ՀՀ դրամ) 
	- Ադրբեջանի կողմից 2016 և 2020 թվականներին սանձազերծված ռազմական գործողություններին մասնակցած գործազուրկ անձանց զբաղվածության ապահովումը՝ գործատուին միանվագ փոխհատուցում տրամադրելու միջոցով զբաղվածության ապահովման դեպքում առնվազն 12 ամիս աշխատանքային պայմանագիր կնքած գործատուին տրվում է միանվագ 300000 ՀՀ դրամ (2022 թվականի համար 60 շահառու*300000 ՀՀ դրամ = 18000000 ՀՀ դրամ)
	Ընդամենը 2022 թվականի համար պահանջվող գումարը կազմում է 65,500.0 հազ. դրամ: 
Վերը նշված գումարը հնարավոր է ապահովել ՀՀ 2022 թ. պետական բյուջեի 1088 Զբաղվածության ծրագրի «Աշխատաշուկայում անմրցունակ անձանց անասնապահությամբ զբաղվելու համար աջակցության տրամադրում» 12013 միջոցառումից՝ 65,500.0 հազ. դրամ գումարի վերաբաշխմամբ՝ որտեղ մեր կանխատեսումներով մինչև տարեվերջ կառաջանան տնտեսումներ: 
2) «12013. Աշխատաշուկայում անմրցունակ անձանց անասնապահությամբ զբաղվելու համար աջակցության տրամադրում» միջոցառման տնտեսված գումարից 447,900 դրամի չափով վերաբաշխում կատարելու հարցում՝ 109,900 դրամը ուղղելով «12001. Աշխատաշուկայում անմրցունակ անձանց փոքր ձեռնարկատիրական գործունեության աջակցության տրամադրում» և 338,000 դրամը՝ «12016. Ռազմական գործողությունների հետևանքով վնասվածք (վիրավորում) ստացած և հաշմանդամություն ունեցող անձ ճանաչված նախկին զինծառայողներին (նրանց հավասարեցված անձանց) աշխատանքի տեղավորման դեպքում գործատուին պետական աջակցության տրամադրում» միջոցառումների նախորդ տարի ստանձնած պարտավորությունների ֆինանսավորմանը:

4. Իրավական ակտի կիրառման դեպքում ակնկալվող արդյունքը

 Նախագիծն ընդունվելու դեպքում.
1) ՀՀ 2022 թվականի պետական բյուջեից կհատկացվեն համապատասխան ֆինանսական միջոցներ Ադրբեջանի կողմից 2016 և 2020 թվականներին սանձազերծված ռազմական գործողություններին մասնակցած գործազուրկ անձանց (այսուհետ՝ գործազուրկ)՝ ձեռք բերելու գործատուի կողմից ներկայացված պահանջներին համապատասխան մասնագիտական հմտություններ և կարողություններ՝ գործատուի մոտ առկա թափուր աշխատատեղը համալրելու համար հնարավորությունների ստեղծում:
2) «12001. Աշխատաշուկայում անմրցունակ անձանց փոքր ձեռնարկատիրական գործունեության աջակցության տրամադրում»  և «12016. Ռազմական գործողությունների հետևանքով վնասվածք (վիրավորում) ստացած և հաշմանդամություն ունեցող անձ ճանաչված նախկին զինծառայողներին (նրանց հավասարեցված անձանց) աշխատանքի տեղավորման դեպքում գործատուին պետական աջակցության տրամադրում» միջոցառումների՝ նախորդ տարվա ստանձնած պարտավորությունների կատարում 2022 թվականի բյուջետային տարում:

5. Նախագծի մշակման գործընթացում ներգրավված ինստիտուտները և անձինք

Սույն որոշման նախագծի մշակման գործընթացում ներգրավվել են Աշխատանքի և սոցիալական հարցերի նախարարության  Միասնական սոցիալական ծառայության համապատասխան մասնագետները:
6. Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտությունը.

Այլ իրավական ակտերում փոփոխությունների և(կամ) լրացումների անհրաժեշտություն չի առաջացնում:

7.  Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին. 

Նախագծի ընդունումը Հայաստանի Հանրապետության 2022 թվականի պետական բյուջեի տարեկան եկամուտների և ծախսերի փոփոխությունների չի հանգեցնում, ինչպես նաև առաջարկվող վերաբաշխման արդյունքում այդ գումարի չափով լրացուցիչ ֆինանսական միջոցների վերականգնման անհրաժեշտությունը բացակայում է:

8. Կապը ռազմավարական փաստաթղթերի հետ
Հայաստանի Հանրապետության կառավարության ծրագրի 4.6 բաժնի 1-ին կետի համաձայն՝ Կյանքի դժվարին իրավիճակում հայտնված և աղքատ ընտանիքների կարողությունների և հմտությունների զարգացման միջոցով, զբաղվածության և ինքնազբաղվածության միջոցների ապահովմամբ և աղքատության փուլային հաղթահարման մոդելների կիրառմամբ ընտանիքները դուրս են գալու աղքատությունից։
